
Baraza limejenga mfumo imara 
wa usimamizi wa usalama wa 
taarifa na udhibiti wa adhari 
(risk management) unaounga 
mkono utekelezaji wa malengo 
yake ya kimkakati.

Baraza linahakikisha taari-
fa zote zinazokusanywa, zin-
ahifadhiwa kwa usalama kwa 
kutumia teknolojia za Advanced 
Encryption Standards (AES-256) 
na Transport Layer Security 
(TLS), ambazo hulinda taarifa 
dhidi ya upatikanaji usio halali.

Aidha, kila mtumishi hupatiwa 
kiwango cha ufikiaji kulingana 
na majukumu yake (role-based 
access). Serikali pia imeungan-
isha mfumo wa barua pepe za 
Serikali (GMS) na mfumo wa 
NGAO. 

NGAO ni mfumo unaotumia 
teknolojia maalum ya udhibiti 
ya multi-factor authentication 
(MFA) ili kuimarisha ulinzi wa 
taarifa.

Ulinzi wa mtandao huimar-
ishwa zaidi kupitia mifumo ya 
ulinzi (firewalls), mifumo ya akili 
mnemba ya utambuzi wa vihata-
rishi (AI-based threat detection), 
chelezo (backups), na mipango 

ya utengamo wa majanga (disas-
ter recovery). 

Hatua hizi, zikichanganywa na 
mafunzo ya usalama wa taarifa 
kwa watumishi, zinahakikisha 
faragha na usalama wa watumia-
ji.

Fursa za kibunifu katika huduma 
za usafiri wa anga

Kyara anasema changamo-
to nyingi katika usafiri wa anga 
zimekuwa zikizalisha fursa za 
ubunifu. 

Moja ya changamoto ni ni upo-
tevu au ucheleweshaji wa mizigo, 
ambao abiria wa usafiri bwa 
anga wanashauriwa kutumia 
vifaa kama AirTags kwa ajili ya 
kufuatilia mahali mizigo yake ili-
po kwa wakati halisi. Aidha ni 
wajibu wa watoa huduma kuwa 
na mifumo imara ya kufuatil-
ia mizigo ya wateja wao katika 
wakati halisi (real time tracking). 

Changamoto ya ucheleweshaji 
wa safari pia inaweza kupunguz-
wa kwa kutumia akili mnemba 
kutabiri hali ya hewa, kupanga 
ratiba bora na kufanya maten-
genezo ya utabiri (predictive 
maintenance).

Aidha, foleni ndefu katika 
maeneo ya usalama na uhamiaji 
hupunguzwa kupitia matumizi 
ya Milango ya kielektroniki 
(e-Gates), kama iliyopo Uwanja 
wa Kimataifa wa Mwalimu Julius 
Nyerere (Terminal III). 

Milango hii ya kielekroniki 
huwezesha abiria kupata hudu-
ma katika madirisha ya uhamiaji 
kwa wastani wa  dakika moja (1) 
mpaka mbili (2) tu kwa kulingan-
isha dakika 5 mpaka 10 amba-
zo zingetumika endapo milango 
hiyo isingekuwepo. 

Mfumo wa kubadilishana taar-
ifa za abiria (Advance Passenger 
Information System) utakapoka-
milika, utapunguza muda zaidi 
wa ukaguzi.

Uwekezaji wa kiteknolojia na 
usalama wa safari

Kyara anaeleza kuwa usafiri wa 
anga unabaki kuwa salama zaidi 
duniani. Kwa mujibu wa ripoti ya 
usalama ya Shirika la Kimataifa la 
Usafiri wa Anga (ICAO) ya mwa-
ka 2025, kuna ajali 2.56 pekee 
kwa kila safari milioni moja. 

Kyara anasema, usalama huu 
unatokana na usimamizi mad-

hubuti wa kanuni, uwekezaji 
katika teknolojia na mafunzo 
bora kwa wahudumu wa ndege.

Mamlaka ya Usafiri wa Anga 
Tanzania (TCAA) inaendelea 
kukamilisha mradi wa mawasilia-
no ya sauti kati ya rubani na 
mwongozaji ndege. Mradi huu 
unalenga kuboresha huduma 
kwa abiria na kuhakikisha ndege 
zinafanya safari salama na kwa 
urahisi. 

Kwa kutumia teknolojia za 
kisasa za radio na mfumo wa uon-
gozaji ndege (ATC) unaoendesh-
wa kwa viwango vya kimataifa, 
rubani anaweza kupokea maa-
gizo ya kuruka, kutua, au kubadi-
lisha mwelekeo kwa haraka, huku 
pia wakipokea taarifa za ndege 
nyingine zilizoko karibu. 

Hii inasaidia kuzuia migon-
gano, kupunguza ucheleweshaji 
wa ndege, na kuhakikisha uende-
shaji wa viwanja vya ndege vya 
Tanzania unakuwa wa mtiririko 
mzuri. 

Aidha, mawasiliano haya 
yamewekwa katika mfumo 
unaorekodiwa, hivyo kutoa his-
toria ya mawasiliano ambayo 
inaweza kutumika kuboresha 
mafunzo ya rubani, taratibu za 
ATC, na sera za usalama. 

Kwa ujumla, mradi huu wa 
TCAA unaonesha jinsi mawasilia-
no ya sauti kati ya rubani na 
mwongozaji ndege yanavyoweza 
kuongeza ufanisi wa usafiri wa 
anga na kutoa huduma bora zaidi 
kwa abiria wa Tanzania.

Ubunifu wa ndani
Katika moja ya maonesho ya 

wazi, Baraza lilipokea wasil-
isho kutoka kwa wanafunzi wa 
Chuo cha Taifa cha Usafirishaji 
(NIT) waliotengeneza mfumo wa 
kutambua vihatarishi katika njia 
za ndege kwa kutumia ultrasonic 
sensors. 

Endapo mfumo huo utaboresh-
wa na kuwa na ufanisi unaweza 
kuwa uvumbuzi muhimu na kue-
pusha ajali mbaya kama ile iliy-
otokea nchini Ufaransa mwaka 
2000 ya ndege aina ya Concorde 
ya Shirika la Ndege la Ufaran-
sa. Ajali hiyo ilipoteza maisha ya 
watu 113.

Sekta ya usafiri wa anga imepi-
ga hatua kubwa katika matumizi 
ya teknolojia bunifu kuboresha 
huduma kwa watumiaji. Kupi-
tia mifumo kama eMrejesho, 
matumizi ya AI, na uwekeza-
ji katika usalama wa taarifa, 
TCAA CCC imepunguza muda 
wa kushughulikia malalamiko, 
kuongeza uwazi na ufanisi, na 
kuimarisha imani ya wananchi.

Matumizi ya takwimu za kidi-
jitali yanaiwezesha TCAA CCC 
kufanya maamuzi sahihi, kutoa 
mapendekezo yenye msingi wa 
ushahidi na kuendelea kulinda 
haki za watumiaji wa huduma 
za anga.

Kwa elimu zaidi au kuwasiliana 
na Baraza, wananchi wanaweza 
kutumia mitandao ya kijamii Ins-
tagram (@tcaa_ccc), Mtandao X 
(@tcaa_ccc1), YouTube (@tcaa_
consumerconsultativecouncil) 
au kupiga simu ya bure 0800 110 
190.

Baraza la Watumiaji wa Hudu-
ma za Usafiri wa Anga (TCAA-
CCC) limepiga hatua kubwa kati-
ka matumizi ya teknolojia bunifu 
na mifumo ya kidijitali kuboresha 
utoaji wa huduma kwa watumiaji 
wa usafiri wa anga nchini.

Katika mahojiano maalumu 
na gazeti hili, Katibu Mtendaji 
wa TCAA CCC, Innocent Kyara 
amesema TCAA CCC imeboresha 
utoaji wa huduma kutoka Serika-
li Mtandao (eGovernment) hadi 
Serikali Iliyounganishwa (iGov-
ernment), ambapo huduma zake 
sasa zinapatikana kielektroniki 
kupitia dirisha moja sambamba 
na taasisi nyingine za Serikali.

Mafanikio ya mfumo wa kupokea 
malalamiko

Mojawapo ya mafani-
kio makubwa ni mfumo wa 
eMrejesho, unaowezesha wana-
nchi kuwasilisha malalamiko na 
kufuatilia hatua za usikilizwaji 
wake mtandaoni.

Kyara anaendelea kwa kusema 
kuwa mfumo huu umeimarisha 
uwazi, uwajibikaji na uaminifu 
kati ya Baraza na watumiaji. Kab-
la ya mfumo huu, malalamiko 
yalichukua siku tatu  hadi saba 
kushughulikiwa, lakini tangu 
mwaka 2023 yanashughulikiwa 
ndani ya masaa manane pekee.

Watumiaji sasa wanaweza 
kufuatilia hatua za malalamiko 
yao kwa wakati halisi kupitia 
tovuti au programu ya eMrejesho 
(inayopatikana Appstore na Play-
store). Pia, huduma hii inapa-
tikana kwa njia ya USSD Code 
*152*00#, ikiruhusu hata wasio 
na intaneti kuwasilisha malala-
miko. 

Mfumo huu wa njia nyingi 
(multi-channel access) unarahi-
sisha upatikanaji wa huduma kwa 
watumiaji wote, huku taarifa zote 
zikihifadhiwa katika kanzi data 
moja.

Uwazi, elimu na akili mnemba
Kyara anasema elimu kwa 

umma imeongeza uelewa wa 
watumiaji kuhusu haki na wajibu 
wao kwa asilimia 41. Uelewa huu 
umechangia ongezeko la malala-
miko. 

Kwa mujibu wa takwimu za 
Mamlaka ya Usafiri wa Anga Tan-
zania (TCAA), malalamiko yaliy-
opokelewa yameongezeka kuto-
ka kutoka 77 kati ya 2016 – 2021 
hadi malaamiko 103 kwa mwaka 
wa fedha 2024/25 pekee.

Kuongezeka kwa idadi ya 
malalamiko endapo kutaambata-
na na kukosekana kwa rasilima-
li watu ya kutosha kunaweza 
kupelekea walalamikaji kuchele-
wa kupokea majibu ya awali.

Ili kupunguza muda wa maji-
bu na kuimarisha ufanisi, Bara-
za linatarajia kutumia Akili 
Mnemba (AI-powered Chatbot) 
itakayotoa majibu ya papo kwa 
papo kwa maswali ya kawaida na 
kutoa mwongozo wa awali kwa 
walalamikaji. Hatua hii itapungu-
za mzigo wa kazi kwa watumishi 
na kuongeza kasi ya majibu (turn-

around time).

Matumizi ya takwimu za kidijitali
Baraza linatumia takwimu zinazoku-

sanywa kupitia mifumo ya kidijitali 
katika kufanya maamuzi na kuten-
geneza mapendekezo ya maboresho.

Taarifa kama aina za malalamiko, 
mashirika yanayolalamikiwa na viwan-
ja vya ndege vinavyoongoza kwa chan-
gamoto husaidia kutambua maeneo 
yanayohitaji maboresho.

Kyara anaeleza kuwa taarifa hizo 
husaidia kutambua maeneo yanayo-
hitaji maboresho, kutoa ushauri kwa 
mamlaka za udhibiti, na kufuatilia 

viashiria vya utendaji wa mashirika 
ya ndege.

Kupitia uchambuzi wa takwimu, 
Baraza huweza pia kupima muda wa 
kushughulikia malalamiko, kiwango 
cha kuridhika kwa watumiaji, na kutoa 
mapendekezo ya mafunzo maalum 
kwa wafanyakazi.

“Hizi takwimu zinatupa uwezo wa 
kufanya maamuzi ya haraka, yenye 
ushahidi unaolenga kushauri hatua za 
kuchukua ili kutatua changamoto halisi 
za watumiaji,” anasisitiza Kyara.

Aidha, kupitia takwimu zinazoku-
sanywa, maeneo yenye changamoto 
kubwa yanaweza kupewa kipaumbele 

kwa ajili ya kufanyiwa maboresho au 
mapendekezo ya mafunzo maalumu 
kwa wafanyakazi. 

Hatua hii, huhakikisha rasilimali 
zinatumika kwa ufanisi na mabore-
sho yanalenga sehemu zenye mahitaji 
zaidi.

Usalama na faragha ya taarifa
Kuhusu ulinzi wa taarifa, Kyara 

anasema Tanzania imepiga hatua kupi-
tia Sheria ya Ulinzi wa Taarifa Binafsi, 
Sura ya 44, inayosimamiwa na Tume 
ya Ulinzi wa Taarifa Binafsi (PDPC). 

Kupitia Sera yake ya Teknolojia ya 
Habari na Mawasiliano (TEHAMA), 

UWEKEZAJI WA TEKNOLOJIA

Katibu Mkuu Wizara ya Uchukuzi Profesa, Godius Kahyarara (kushoto) akisikiliza maelezo kutoka kwa Afisa Elimu na Uchechemuzi Mwandamizi wa TCAA 
CCC, Bi. Debora Mligo (wa pili kushoto) alipotembelea banda la TCAA CCC katika Maonesho ya Sabasaba mapema mwezi Julai 2025. Wengine ni Rashid 
Mngoya (wapili kulia) na Daniel Mgeyekwa (kulia).

Mkurugenzi Mkuu wa TCAA, Salim Ramadhani Msangi (kulia) akitoa maoni yake juu ya uendeshaji wa shughuli za TCAA CCC kwa 
watumishi wa Baraza, Bi. Debora Mligo (katikati) na Bw. Athuman Bakari (kushoto) alipotembelea banda la Baraza katika Maonesho 
ya 32 ya Kimataifa ya Kilimo (Nane Nane) yaliyofanyika kitaifa jijini Dodoma mapema Agosti 2025.

Mwenyekiti wa Bodi ya Wakurugenzi ya Kampuni ya Ndege ya Tanzania (ATCL), Profesa Neema Mori (kushoto) akizung-
umza na watumishi wa TCAA CCC, Bi. Aziza Tamim (katikati) na Bi. Karen Luoga (kulia) alipotembelea banda la Baraza hilo 
katika Maoenesho ya 49 ya Kimataifa ya Biashara (Sabasaba) Julai, 2025. 

UWEKEZAJI WA TEKNOLOJIA

Katibu Mtendaji wa TCAA CCC, Innocent Kyara (wa pili kulia) akizungumza na waandishi wa habari Machi 2025 ikiwa sehemu ya utoaji wa elimu kwa 
watumiaji wa huduma za anga kupitia Vyombo vya Habari. Wengine ni Makatibu Watendaji wa Mabaraza ya Watumiaji wa Huduma zinazodhibitiwa, kwa 
pamoja wanaounda Jukwaa la Watumiaji Tanzania (TCF).

Katibu Mtendaji wa TCAA CCC, Innocent Kyara akiwasilisha maoni ya 
watumiaji wa huduma za usafiri wa anga katika moja ya Mikutano ya 
Wadau inayoitishwa na TCAA. 


